FUNDARGERÐ
Aðalstjórnarfundur haldinn í Tíbrá 7. mars 2007 kl. 19:30.
Mætt: Bergur, Þórir, Anna, Ragnhildur, Örn, Brynja, Þórdís, Hermann, Helgi, Sigrún og Hallur. Steinunn og Björgvin mættu ekki.
1.
Stutt yfirlit yfir starf deilda.

Formenn deilda fóru yfir það helsta sem er í gangi.

Knattspyrnudeild.


Hermann sagði að meistaraflokkur undirbyggi sig nú fyrir sumarið og að fyrir dyrum standi m.a. æfingaferð til Spánar fyrir páska. Skipulag deildarinnar er í mótun og unnið að því að einfalda og skilgreina betur starf unglingaráðs. Hugmyndir eru um að skilja að frá deildinni hluta rekstrar meistaraflokks og jafnvel stofna félag sem sæi um rekstur leikmannahlutans.


Handknattleiksdeild.


Hallur sagði undirbúning fyrir aðalfund í gangi og verið væri að leita að fólki í stjórn. Aðalfundur verður færður aftar í mars. Nýlokið er stórmóti 6. flokks stráka þar sem 55 lið með um 550 þátttakendum tóku þátt. Tókst mótið mjög vel. Þá er unnið að undir-búningi starfsins fyrir næsta vetur.


Júdódeild.


Þórdís sagði að sama stjórn yrði líklega áfram. Mjög margir eru að æfa júdó núna og húsnæði orðið alltof lítið. Aðalfundur verður haldinn þegar ásreikningar liggja fyrir.

Frjálsíþróttadeild.


Helgi sagði að innimót vetrarins væru að klárast, Héraðsleikar væru framundan, starfið hefði gengið vel og góðir árangrar náðst. Einnig sagði hann að meistaraflokkur væri á leið í æfingaferð til Spánar og að fjáraflanir væru í gangi, unnið væri að útgáfu kynn-ingarbæklings um deildina og undirbúningur fyrir Grunnskólamót Árborgar, Grýlupotta-hlaup og markaðssetning Brúarhlaups stæði yfir. Aðalfundur verður 20. mars.

Sunddeild.


Sigrún sagði að tvær stelpur væru við það að komast á AMÍ aldursflokka meistaramót Íslands sem haldið verður á næstunni. Þá sagði hún að deildin þyrfti að auka félagatölu sína.


Fimleikadeild.


Brynja sagði fimm hópa vera á leið á Íslandsmeistaramót um helgina. Þrjátíu manna þjálfarafundur var haldinn í vikunni þar sem m.a. var rætt um að gerðir verði sérstakir ráðningarsamningar við hvern þjálfara. Vinna við Fyrirmyndarfélag er í fullum gangi og komin drög að skýrslu. Stefnt er að því að ljúka vinnunni fyrir vorið. Aðalfundurinn verður 13. mars og er búið að manna nýja stjórn. Næsta mót á selfossi er HSK-mót í apríl. Þá fara meistarahópar T1 og T2 í æfingabúðir til Danmerkur 7.-14. júní.
2.
Fjáraflanir í nafni félagsins
Þórir skýrði frá ákvörðun framkvæmdastjórnar að lána handknattleiksdeild vegna utan-landsferðar gegn staðfestingu á styrkveitingu úr verkefnasjóði HSK. Helgi lýsti sig and-vígan að lána út á von eða óvon með að fá styrk. Hermann sagði að stjórn knattspyrnu-deildar styrkti viðkomandi en síðan væri sótt um styrk til HSK. Fimleikadeild hefur svipað fyrirkomulag. 
Þórir ræddi ýmis atriði er lúta að fjáröflunum, hvernig þær eru framkvæmdar, mismun-andi reglur varðandi endurgreiðslu ef hætt er við þátttöku, meðferð fjármuna o.fl. Þórir lagði fram hugmynd um að búa til einhvers konar ramma utan um fjáraflanir. Hermann var sammála. Brynja sagði að fimleikarnir væru með þá reglu að ekki væri greitt út fyrir að hætta við nema af sérstökum ástæðum. Helgi sagði að mikilvægt væri að hafa skýrar reglur þegar hópur leggur af stað í fjáröflun og að allir viti hverjar þær eru. Samþykkt var að skipa vinnuhóp gjaldkera sem semji reglugerð ásamt framkvæmdastjóra. 
3.
Fjármál deilda og skil á bókhaldsgögnum
Samkvæmt bókhaldsstofu eru nokkrar deildir og ráð ekki að standa nógu vel að skilum á bókhaldsgögnum. Voru viðkomandi beðnir að taka sig á í þessum málum. Skil hjá mörg-um deildum eru þó ávallt til fyrirmyndar. Framkvæmdastjóri og gjaldkeri munu fara til bókhaldsstofu og ræða hvernig best sé að taka á þessum málum.
Rætt var um lottóuppgjör vegna ársins 2005, en það var ekki greitt út vegna kostnaðar við heimasíðu. Skoða þarf bókhaldsfærslur betur og taka fyrir á næsta fundi. Einnig var rætt um á hvaða ári beri að bókfæra lottótekjur. Samþykkt að þær verði bókfærðar á því ári sem þær verða til. Af þeim sökum leiðréttist síðasta ár og lottótekjur koma því tvö-faldar á árinu 2007.
4.
Drög að samningi við Glitni
Þórir og Örn lögðu fram drög/uppkast að samningi við Glitni. Hallur nefndi hvort leita mætti til fleiri fjármálastofnana og einnig hvort e.t.v. væri rétt að leggja drögin fram án þessa að hafa upphæðirnar inni. 

5.
Aðalfundur félagsins
Þórir ræddi um aðalfund sem fyrirhugaður er 17. apríl og hugmyndir um að breyta útliti og uppsetningu ársskýrslu. Einnig sagði hann að finna þyrfti einn nýjan stjórnarmeðlim. Drög að tillögum fyrir fyrir aðalfundinn verða lagðar fyrir næsta fund aðalstjórnar.
6.
Önnur mál
- 17. júní nefnd. Deildir beðnar að tilnefna fulltrúa í nefndina og stefnt að því hún komi saman í mars.
- Bæklingur um sumarstarf í Árborg. Lagt var fram bréf frá félagsmiðstöðinni Zelsíuz þar sem félaginu er boðið að koma á framfæri upplýsingum um sumarstarf. Fundar-mönnum fannst tímasetning útgáfunnar ekki góð og jafnvel væri spurning hvort félagið stæði sjálft að útgáfu bæklings.

- Heimasíðan/akademíur. Hallur gerði athugasemd við núverandi framsetningu akademía á heimasíðu félagsins þar sem styrktaraðilar handboltaakademíunnar kæmu fram þegar hinar akademíurnar væru skoðaðar. Fannst honum betra að akademíurnar væru hver á síðu viðkomandi greinar. Mun Örn skoða aðrar leiðir varðandi framsetningu.

- Fyrirspurn um rekstur íþóttamannvirkja. Hermann lagði fram fjórar skriflegar spurn-ingar til framkvæmdastjórnar um aðkomu knattspyrnudeildar að rekstri íþróttamann-virkja. Framkvæmdastjórn mun svara á næsta fundi.
- Fundargerðir. Ítrekað var að deildir og ráð þurfa að standa betur að skilum á fundar-gerðum.

- Rætt var um framkvæmdir við upphitum gervigrasvallarins og lýstu fundarmenn áhyggjum sínum vegna seinagangs bæjaryfirvalda.
- Þá voru rædd ýmis framtíðarplön vegna íþróttavallarsvæðisins og uppbyggingu íþróttamannvirkja. Töldu fundarmenn afar brýntt að sjónarmið félagins fengju að koma fram þegar mótaðar eru framtíðartillögur um svæðið.
Fundi slitið kl. 21:00.


Fundarritarar: AG/ÖG
